ՀԻՄՆԱՎՈՐՈՒՄ
<<Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ ու լրացումներ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության

1. Անհրաժեշտությունը` Հայաստանի Հանրապետության կառավարության սույն որոշման նախագծի ընդունումը պայմանավորված է ոռոգման համակարգերի ամրության և հուսալիության մակարդակի բարձրացման ուղղությամբ աշխատանքների իրականացմամբ:
2. Ընթացիկ իրավիճակը և խնդիրները`  ոռոգման ծառայություններ մատուցող ընկերությունների կողմից շահագործվող պետական սեփականություն հանդիսացող ոռոգման համակարգերում անհրաժեշտություն է առաջացել իրականացնել մի շարք հրատապ անհետաձգելի հիմնանորոգման աշխատանքներ: Տարիներ շարունակ ոռոգման ջուր մատակարարող ընկերությունները սեփական միջոցների հաշվին իրականացրել են շատ փոքր ծավալի վերանորոգման աշխատանքներ: Ներկայումս վերը նշված աշխատանքների չիրականացումը կխոչընդոտի ոռոգման համակարգի որոշ հատվածներում ոռոգման ջրի մատակարարմանը:
	Կապված ոռոգման համակարգերի առանձնահատկություններից ոռոգման համակարգերի հիմնանորոգման ծրագրում ներառված աշխատանքները գարնան նախապատրաստական աշխատանքների զննման արդյունքում առավել հրատապ են համարվել ցանկով ներկայացված աշխատանքները: Նախագծին կից ներկայացված են ջրօգտագործողների ընկերությունների վարչական խորհուրդների արձանագրությունները՝ հիմնանորոգման ծրագրով ներկայացված աշխատանքների անհրաժեշտության, հրատապության և հաստատման վերաբերյալ:
[bookmark: _GoBack]		Սույն որոշման նախագծով պահանջվող 401,439.1 հազար դրամ գումարը ներառում է Նախագծին կից ներկայացված ոռոգման համակարգերի հիմնանորոգման ծրագրի 9 օբյեկտների կապիտալ աշխատանքների նախագծանախահաշվային փաստաթղթերի համար պահանջվող 51,791.6 հազար դրամ գումարը, <<Կապիտալ դրամաշնորհներ պետական և համայնքային առևտրային կազմակերպություններին>> հոդվածով պահանջվող 92,753.3 հազար դրամը և <<Այլ կապիտալ դրամաշնորհներ>> հոդվածով պահանջվող 256,894.2 հազար դրամը: 9 օբյեկտների մասով նախագծերը պատրաստ լինելուց հետո լրացուցիչ կներկայացվի ՀՀ կառավարության որոշման նախագիծ՝ կից ներկայացված դրական փորձագիտական եզրակացություն ստացած նախագծանախահաշվային փաստաթղթերով, որով կպահանջվի արդեն մնացած գումարը կապիտալ աշխատանքներ իրականացնելու համար՝ ներառյալ տեխնիկական և հեղինակային հսկողության գումարները:
	Ներկայումս ուսումնասիրվում են հիմնանորոգման ենթակա և հրատապ այլ աշխատանքները, որոնց համար չբաշխված գումարի մասով ևս կներկայացվի ՀՀ կառավարության որոշման համապատասխան նախագիծ:
	Տվյալ բնագավառում իրականացվող քաղաքականությունը՝ ոռոգման համակարգերի հիմնանորոգման շնորհիվ կապահովվի ոռոգման ծառայություն իրականացնող ընկերությունների կողմից շահագործվող ոռոգման համակարգերի անխափան շահագործումը, ջրօգտագործողներին ջրի պահանջարկի ապահովումը և ստանձած պայմանագրային պարտավորությունների արդյունավետ կատարմանը:
3. Կարգավորման նպատակը և բնույթը` ոռոգման համակարգի կազմակերպությունների կողմից շահագործվող մի շարք ջրային համակարգերի ամենամյա նորոգումների կատարման, ոռոգման համակարգում հրատապ լուծում պահանջող աշխատանքների իրականացման և 2019 թվականի ոռոգման սեզոնի արդյունավետ կազմակերպման նպատակով
4. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է Ջրային կոմիտեի աշխատակազմի կողմից: 
5. Ակնկալվող արդյունքը` ոռոգման ծառայությունների հասանելիության և մատչելիության ապահովում:
